
DECIZJONI TA’ IMPLIMENTAZZJONI TAL-KUMMISSJONI (UE) 2024/3191
tad-19 ta’ Di¢cembru 2024

dwar ir-rikonoxximent tal-iskema volontarja “Programm ta’ Bijomassa Sostenibbli” biex tintwera
l-konformita mar-rekwiziti ghall-karburanti tal-bijomassa stipulati mid-Direttiva (UE) 2018/2001 tal-
Parlament Ewropew u tal-Kunsill, u li thassar id-DeciZjoni ta’ Implimentazzjoni (UE) 2022/1657

(Test b'rilevanza ghaz-ZEE)

IL-KUMMISSJONI EWROPEA,

Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat id-Direttiva (UE) 2018/2001 tal-Parlament Ewropew u tal-Kunsill tal-11 ta’ Dicembru 2018 dwar
il-promozzjoni tal-uzu tal-energija minn sorsi rinnovabbli ('), u b'mod partikolari I-Artikolu 30(4) u (5) taghha,

Billi:

(1)  Id-Direttiva (UE) 2018/2001 tistabbilixxi rekwiziti ghal certi karburanti, b'mod partikolari l-bijokarburanti,
il-bijolikwidi, il-karburanti mill-bijjomassa, il-karburanti rinnovabbli likwidi u gassuzi ta’ origini mhux bijologika u
|-karburanti tal-karbonju riciklat biex jigi zgurat li jkunu jistghu jinghaddu lejn il-miri stabbiliti fdik id-Direttiva
jekk dawn ikunu gew prodotti b'mod sostenibbli u jiffrankaw emissjonijiet sinifikanti ta’ gassijiet serra meta
mqabbla mal-karburanti fossili. L-Artikolu 29 tad-Direttiva (UE) 2018/2001 jistabbilixxi kriterji tas-sostenibbilta u
l-iffrankar tal-emissjonijiet tal-gassijiet serra ghall-bijokarburanti, il-bijolikwidi u I-karburanti mill-bijomassa. Barra
minn hekk, l-Artikolu 26 ta’ dik id-Direttiva u r-Regolament Delegat tal-Kummissjoni (UE) 2019/807 ()
jistabbilixxu l-kriterji biex jigi ddeterminat: (i) liema materja prima ghall-bijokarburanti, ghall-bijolikwidi jew ghall-
karburanti tal-bjjomassa ghandha riskju gholi ta’ tibdil indirett fl-uzu tal-art; u (i) liema bijokarburanti, bijolikwidi u
karburanti tal-bijomassa b'riskju gholi ta’ tibdil indirett fl-uzu tal-art li jissodisfaw certi kundizzjonijiet jistghu jigu
ccertifikati li ghandhom riskju baxx ta’ tibdil indirett fl-uzu tal-art. L-Artikolu 29a(1) u (2) tad-Direttiva jistabbilixxi
kriterji ghall-iffrankar tal-emissjonijiet ta’ gassijiet serra ghall-fjuwils rinnovabbli ta’ origini mhux bijologika, u ghall-
karburanti tal-karbonju riciklat. L-Artikolu 31a(2) tad-Direttiva (UE) 2018/2001 jirrikjedi li l-operaturi ekonomici
jdahhlu informazzjoni fbazi tad-data tal-Unjoni dwar it-tranzazzjonijiet li jkunu saru u dwar il-karatteristi¢i ta’
sostenibbilta tal-karburanti rinnovabbli likwidi u gassuzi u tal-karburanti tal-karbonju ric¢iklat.

(2)  L-iskemi volontarji jaqdu rwol importanti fil-provvediment ta’ evidenza ta’ konformita mal-kriterji ta’ sostenibbilta u
tal-iffrankar tal-emissjonijiet tal-gassijiet serra ghall-bijokarburanti, il-bijolikwidi u l-karburanti mill-bijomassa. Skont
id-Direttiva (UE) 2018/2001, l-iskemi volontarji jistghu jintuzaw, fost skopijiet ohra, biex: (i) jiccertifikaw
il-konformita tal-karburanti kollha prodotti mill-bjjomassa mal-kriterji ta’ sostenibbilta stabbiliti f'dik id-Direttiva; u
(i) jipprovdu data akkurata dwar l-iffrankar taghhom tal-emissjonijiet ta’ gassijiet serra. L-iskemi volontarji jistghu
jintuzaw ukoll biex jintwera li l-operaturi ekonomici jdahhlu informazzjoni akkurata fil-bazi tad-data tal-Unjoni jew
dik nazzjonali dwar il-karburanti rinnovabbli u karburanti tal-karbonju ri¢iklat fkonformita mal-Artikolu 31a(2)
u (5) tad-Direttiva (UE) 2018/2001. I-Kummissjoni tista’ tiddeciedi li l-iskemi volontarji nazzjonali jew
internazzjonali jistghu jservu dawn il-finijiet kollha jew xi whud minnhom.

() GUL 328,21.12.2018, p. 82, ELI: http://data.europa.eu/eli/dir/2018/2001/oj.

() Ir-Regolament Delegat tal-Kummissjoni (UE) 2019/807 tat-13 ta’ Marzu 2019 li jissupplimenta d-Direttiva (UE) 20182001 tal-
Parlament Ewropew u tal-Kunsill fir-rigward tad-determinazzjoni ta’ materja prima b'riskju gholi ta’ tibdil indirett fl-uzu tal-art li
ghaliha qed tigi osservata espansjoni sinifikanti taz-zona ta’ produzzjoni fart bhazna kbira ta’ karbonju u ¢-certifikazzjoni ta’
bijokarburanti, bijolikwidi u karburanti mill-bijomassa b'riskju baxx ta’ tibdil indirett fl-uzu tal-art (GU L 133, 21.5.2019, p. 1, ELL
http://data.europa.eu/elifreg_del/2019/807[0j).

Fil-15 ta’ Ottubru 2020, l-iskema volontarja “Programm ta’ Bijomassa Sostenibbli” ressqet talba lill-Kummissjoni
ghar-rikonoxximent skont l-Artikolu 30(4) tad-Direttiva (UE) 2018/2001. Il-Kummissjoni vvalutat l-iskema u
identifikat xi kwistjonijiet li jehtiegu emenda. L-iskema volontarja tal-“Programm tal-Bijomassa Sostenibbli” regghet
ipprezentat it-talba taghha fit-2 ta’ Dicembru 2021, u indirizzat il-kwistjonijiet identifikati. Bi twegiba ghal dan,
il-Kummissjoni adottat id-Decizjoni ta’ Implimentazzjoni (UE) 2022/1657 (), li tirrikonoxxi l-iskema volontarja tal-
“Programm tal-Bijomassa Sostenibbli” bhala wahda li turi l-konformita mar-rekwiziti fl-Artikolu 29(6), (7) u (10)
tad-Direttiva (UE) 2018/2001.

L-iskema volontarja tal-“Programm tal-Bijomassa Sostenibbli” ghamlet aktar emendi biex tizgura li din tkopri wkoll
il-konformita mal-kriterji tas-sostenibbilta u tal-iffrankar tal-emissjonijiet tal-gassijiet serra ghar-residwi agrikoli
mill-art agrikola. Wara emendi ulterjuri, fis-sottomissjoni mill-gdid taghha tat-18 ta’ Dicembru 2023, ir-residwi
agrikoli tal-injam minn artijiet agrikoli kienu koperti wkoll mill-iskema. Id-Decizjoni (UE) 20221657 jenhtieg li
ghalhekk tithassar u tigi sostitwita b’din id-Decizjoni.

L-iskema volontarja “Programm ta’ Bijomassa Sostenibbli” tkopri t-tipi ta’ materja prima li gejjin: (a) materjal
linjocelluloziku derivat minn art forestali u art mhux forestali; (b) l-ipprocessar ta’ residwi minn industriji relatati
mal-foresti u mal-agrikoltura (barra mill-foresti u l-art agrikola); u (c) residwi agrikoli tal-injam minn art agrikola.
Ir-residwi agrikoli mhux tal-injam mill-art agrikola huma eskluzi. L-iskema SBP volontarja “Programm ta’ Bijomassa
Sostenibbli” tkopri l-karburanti mill-bijomassa (pellets u lagx tal-injam) prodotti minn materjal linjocelluloziku
forestali u minn dak mhux forestali, u r-residwi tal-ipprocessar tal-industrija relatata mal-foresti u mal-agrikoltura
ghall-produzzjoni tas-shana u tal-elettriku. Il-“bijolikwidi”, il-“bijofjuwils”, il-“bijogass”, il-“karburanti ghat-trasport
rinnovabbli likwidi u gassuzi ta’ origini mhux bijologika” u l-“karburanti tal-karbonju riciklat” jaqghu barra mill-
kamp ta’ applikazzjoni tal-iskema volontarja “Programm tal-Bjjomassa Sostenibbli”. Dik l-iskema ghandha
kopertura geografika globali u tinkludi l-katina kollha tal-kustodja.

Fil-valutazzjoni mill-gdid tal-iskema volontarja “Programm ta’ Bijomassa Sostenibbli”, il-Kummissjoni sabet li din
kopriet b'mod adegwat il-kriterji ta’ sostenibbilta fl-Artikolu 29(6) u (7) tad-Direttiva (UE) 2018/2001. Instab ukoll
li, fil-kaz tar-residwi agrikoli tal-injam minn art agrikola, l-iskema kopriet b'mod adegwat il-kriterji ta’ sostenibbilta
fl-Artikolu 29(2) sa (5) ta’ dik id-Direttiva. L-iskema fiha data preciza dwar l-iffrankar tal-emissjonijiet tal-gassijiet
serra ghall-finijiet tal-Artikolu 29(10) ta’ dik id-Direttiva u tapplika metodologija tal-bilan¢ tal-massa fkonformita
mar-rekwiziti tal-Artikolu 30(1) u (2) taghha.

L-iskema volontarja “Programm ta’ Bijomassa Sostenibbli” tinstab li tikkonforma b'mod adegwat mar-regoli inkluzi
fir-Regolament ta’ Implimentazzjoni tal-Kummissjoni (UE) 2022996 (*).

L-iskema instabet ukoll li kienet konformi mar-regoli inkluzi fir-Regolament ta’ Implimentazzjoni tal-Kummissjoni
(UE) 2022/2448 ().

[l-valutazzjoni mill-gdid tal-iskema volontarja “Programm ta’ Bijomassa Sostenibbli” sabet li din lahget l-istandards
adegwati ta’ affidabbilta, trasparenza u awditjar indipendenti u li kkonformat mar-rekwiziti metodologici stabbiliti
fl-Anness VI tad-Direttiva (UE) 2018/2001.

(10) L-informazzjoni li l-iskema volontarja “Programm ta’ Bijomassa Sostenibbli” giet rikonoxxuta jenhtieg li tkun

disponibbli fit-tagsima fuq is-sit web Europa tal-Kummissjoni ddedikata ghall-iskemi volontarji.

Id-Decizjoni ta’ Implimentazzjoni tal-Kummissjoni (UE) 2022/1657 tas-26 ta" Settembru 2022 dwar ir-rikonoxximent tal-iskema
volontarja “Sustainable Biomass Program” biex tintwera l-konformitd mar-rekwiziti tad-Direttiva (UE) 2018/2001 tal-Parlament
Ewropew u tal-Kunsill ghall-bjjokarburanti, il-bijolikwidi, il-karburanti mill-bjjomassa, il-karburanti rinnovabbli likwidi u gassuzi ta’
origini mhux bijologika u l-karburanti tal-karbonju ri¢iklat (GU L 249, 27.9.2022, p. 53, ELL http://data.europa.eu/eli/dec_impl/
2022/1657/0j).

Ir-Regolament ta’ Implimentazzjoni tal-Kummissjoni (UE) 2022/996 tal-14 ta’ Gunju 2022 dwar ir-regoli biex jigu verifikati 1-kriterji
tas-sostenibbilta u tal-iffrankar tal-emissjonijiet tal-gassijiet serra u l-kriterji ta’ riskju baxx ta’ tibdil indirett fl-uzu tal-art (GU L 168,
27.6.2022, p. 1, ELL http:|/data.europa.eu/eli/reg_impl/2022/996/0j).

Ir-Regolament ta’ Implimentazzjoni tal-Kummissjoni (UE) 2022/2448 tat-13 ta’ Dicembru 2022 dwar l-istabbiliment ta’ gwida
operazzjonali fuq l-evidenza ghall-wiri tal-konformitd mal-kriterji ta’ sostenibbiltd ghall-bijomassa forestali stabbiliti fl-Artikolu 29
tad-Direttiva (UE) 2018/2001 tal-Parlament Ewropew u tal-Kunsill (GU L 320, 14.12.2022, p. 4, ELL: http://data.curopa.eu/eli/
reg_impl/2022/24480j).

(11) Sabiex tkun tista’ ssir l-applikazzjoni fwaqtha tal-mizuri previsti fiha, jenhtieg li din id-Decizjoni tidhol fis-sehh fil-
jum ta’ wara dak tal-pubblikazzjoni taghha f1I-Gurnal Uffi¢jali tal-Unjoni Ewropea.

(12) I-mizuri previsti fdin id-Decizjoni huma skont l-opinjoni tal-Kumitat dwar is-Sostenibbilta tal-Bijokarburanti,
il-Bijolikwidi u l-karburanti mill-Bijomassa,

ADOTTAT DIN ID-DECIZJONT:

Artikolu 1

L-iskema volontarja “Programm ta’ Bijomassa Sostenibbli”, sottomessa ghar-rikonoxximent lill-Kummissjoni fit-
2 ta’ Dicembru 2021 u fit-18 ta’ Dicembru 2023, turi, fil-kaz tal-karburanti awditjati skont l-iskema, il-konformita tal-
kunsinni ta’ karburanti tal-bijomassa mal-kriterji ta’ sostenibbilta stabbiliti fl-Artikolu 29(2) sa (5) tad-Direttiva
(UE) 2018/2001 ghar-residwi agrikoli tal-injam minn art agrikola, u l-konformita mal-Artikolu 29(6), (7) u (10) ta’ dik
id-Direttiva.

L-iskema volontarja “Programm ta’ Bijomassa Sostenibbli” fiha wkoll data akkurata dwar l-iffrankar tal-emissjonijiet tal-
gassijiet serra ghall-fini tal-Artikolu 29(10) tad-Direttiva (UE) 2018/2001, u b’hekk tizgura li l-informazzjoni rilevanti

kollha moghtija mill-operaturi ekonomici li jkunu jinsabu iktar ‘il fuq fil-katina tal-kustodja titghadda lill-operaturi
ekonomici li jkunu jinsabu iktar 7l isfel fdin il-katina.

Artikolu 2
Meta l-kontenut tal-iskema volontarja “Programm ta’ Bijomassa Sostenibbli”, kif sottomessa lill-Kummissjoni ghar-
rikonoxximent, jinbidel b’'mod li jista’ jaffettwa l-mottiv ta’ din id-Decizjoni, l-iskema volontarja “Programm ta’ Bijomassa
Sostenibbli” ghandha tinnotifika lill-Kummissjoni b’dawn il-bidliet minghajr dewmien. Is-servizzi tal-Kummissjoni
ghandhom jivvalutaw il-bidliet innotifikati bil-hsieb li jistabbilixxu jekk l-iskema tkunx ghadha tkopri b'mod adegwat
il-kriterji ta’ sostenibbilta li ghalihom giet rikonoxxuta.

Artikolu 3

Id-Decizjoni ta’ Implimentazzjoni (UE) 2022/1657 hija mhassra.

Artikolu 4
Din id-De¢izjoni ghandha tidhol fis-sehh l-ghada tal-jum tal-pubblikazzjoni taghha fIl-Gurnal Uffi¢jali tal-Unjoni Ewropea.

Ghandha tapplika mill-21 ta’ Dicembru 2029.

Maghmul fi Brussell, id-19 ta’ Dicembru 2024.

Ghall-Kummissjoni
1l-President
Ursula VON DER LEYEN

